Шәмсиева Резеда Рашидовна

Казан шәһәре Мәскәү районы 291 нче номерлы балалар бакчасы.

Табигатькә сәяхәт 

(икенче кечкенәләр төркеме балалары белән үткәрү өчен)
Максат: 

1. Җиләк-җимеш, яшелчәләр һәм урман җәнлекләре турында булган белемнәрне ныгыту һәм системалаштыру.

2. Сөйләм телен үстерү. 

3. Туган як табигатенә мәхәббәт һәм сакчыл караш булдыру.

Җиһазлау: Күл, җиләк-җимешләр, яшелчәләр, агачлар, җәнлекләр макетлары, магнитлы кармак, магнитофон.
I. Кереш өлеш.
· Балалар, безгә бүген кунаклар килгән, әйдәгез алар белән матур итеп исәнләшик.

· Исәнмесез!

· Әйтегез әле балалар, барыгызның да кәефе яхшымы? Күңелләр күтәренкеме?

· Әйе.

· Алай булса, әйдәгез, бүген без сезнең белән табигатькә сәяхәт ясыйк.

II. Төп өлеш.

· Менә без сезнең белән күл янына килеп җиттек. Балалар, игътибар белән карагыз әле, бу күл гадиме икән?

· Юк, гади түгел.

· Ни өчен шулай уйлыйсың...?

· Монда балыклар юк (Монда яшелчә, җиләк-җимешләр).
· Әйе, дөрес. Балалар, бу күл – тылсымлы күл. Бу нинди күл дип әйттек, Азат?

· Тылсымлы күл.

· Тылсымлы (Сүзне кабатлыйлар).
· Әйдәгез әле, сезнең белән “Балыкчы” уенен уйнап карыйк. Кармакка нәрсәләр эләгер икән? 
(Һәр тоткан әйбер өчен сорау бирелә, җавап дөресләнә, балалардан кабатлатыла). Мисал: 
· Алма нинди?

· Ул тәмлеме?

· Син нәрсә эләктердең?

· Аның турында нәрсә әйтә аласыз?

· Син кишер яратасыңмы?

· Кишер нинди? 
· ...
Тотылган әйберләр кәрзингә салына бара.

2. Музыкаль физкультминутка.

· Инде хәзер сезнең белән юлны дәвам итик. Менә урман аланына килеп чыктык. Монда аз гына ял итеп алыйк. Түгәрәкләнеп утырыгыз, кошлар сайравын күзләрегезне йомып, тыныч кына тыңлыйк. (Музыка тыңлыйлар).
· Ә хәзер күзләрне ачтык, уяндык, кошлар канат җилпегән кебек кулларыбызны җилпик. Инде хәзер кечкенә кошчыклар кебек бармакларыбызны селкетик. 

· Менә ничек шәп, бигрәк булган инде сез, балалар!

3.

· Ял итеп алдык, уен уйнасак та була. Түгәрәкләнеп басыгыз, Эрик санамыш әйтер. Кемдә тукталса, шул кешенең күзен бәйлибез. Ул бармаклары белән генә капшап, әйбер исемен әйтергә тиеш булыр.
Әлчи – бәлчи, 

Әни күлмәк үлчи,

Чәүкә, чыпчык,

Син кал – мин чык!

(Капшап карап, карточкада нәрсә сурәтләнгәнен әйтәләр).
4.

· Ярар, әлегә җитеп торсын. Хәзер урманның эченәрәк керик. Сез монда нәрсәләр күрәсез? (Сорау һәр балага да бирелә).
· Агачлар, чәчәкләр, гөмбә, аю, төлке һ.б.

· Балалар, минем кәрзинемдә урман җәнлекләренә күчтәнәчләр бар икән. Менә кишер. Аны кайсысына бирербез, Ландыш?

· Куянга.

· Куян нинди? Аның турында нәрсәләр әйтә аласыз?
· ...
· Балалар, карагыз әле, монда бер кәрзин бар. Эчендә нәрсә икән?

· Конфетлар.

· Әйе. Урман җәнлекләре сезгә дә күчтәнәч әзерләгәннәр икән. Конфетлар белән группага кайткач чәй эчәрбез.

II. Йомгаклау.

· Әйдәгез, балалар, кайтырга вакыт җитте. Урман җәнлекләре белән саубуллашыйк.

· Сау булыгыз, без кунакка тагын килербез.

2. 
· Урындыкларга утырышыйк.
· Без бүген кая сәяхәт иттек?

· Табигатькә (Урманга, күлгә).
· Табигать матурмы?

· Матур.

· Балалар, сез бүген табигатьтә йөрдегез, аны чүпләмәдегез, бик әдәпле булдыгыз. Киләчәктә дә шундый булырсыз дип уйлыйм. Бүгенге сәяхәт сезгә ошадымы, балалар?

· Әйе.

· Рәхмәт, балалар, барыгыз да актив булдыгыз, сорауларга матур итеп җавап бирдегез. Бик тырыштыгыз. Сезнең белән сәяхәт итү миңа да бик күңелле булды.

